ՀԻՄՆԱՎՈՐՈՒՄ
ՍՏՈՐԵՐԿՐՅԱ ՀԱՆՔԱՅԻՆ ՋՐԵՐԻ ՀԱՆՔԱՎԱՅՐԵՐԻ ՇԱՀԱԳՈՐԾՄԱՆ ԺԱՄԱՆԱԿ ԱՆՀՐԱԺԵՇՏ  ՌԵԺԻՄԱՅԻՆ ԴԻՏԱՐԿՈՒՄՆԵՐԻ, ՋՐԱՅԻՆ ՌԵՍՈՒՐՍՆԵՐԸ ՍՊԱՌՈՒՄԻՑ ԵՎ ԱՂՏՈՏՈՒՄԻՑ ՊԱՀՊԱՆԵԼՈՒ ՄԻՋՈՑԱՌՈՒՄՆԵՐԻ ԿԱՐԳԸ ՍԱՀՄԱՆԵԼՈՒ ՄԱՍԻՆ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը – Ընդերքի մասին Հայաստանի Հանրապետության օրենսգրքի 15-րդ հոդվածի 2-րդ մասի 9-րդ կետի պահանջի  իրականացման նպատակով անհրաժեշտություն է առաջացել մշակել և ՀՀ կառավարության հաստատմանը ներկայացնել Ստորերկրյա հանքային ջրերի հանքավայրերի շահագործման ժամանակ անհրաժեշտ ռեժիմային դիտարկումների, ջրային ռեսուրսները սպառումից և աղտոտումից  պահպանելու միջոցառումների կարգը սահմանելու մասին  ՀՀ կառավարության որոշման նախագիծը:
Ընթացիկ իրավիճակը և խնդիրները – Մինչև այժմ ստորերկրյա հանքային ջրերի հանքավայրերի շահագործման ժամանակ անհրաժեշտ ռեժիմային դիտարկումները  ջրային ռեսուրսները սպառումից և աղտոտումից  պահպանելու նպատակով իրականացվում էին տարերայնորեն, առանց որևէ իրավական նորմատիվային փաստաթղթի առկայության: 
Տվյալ բնագավառում իրականացվող քաղաքականությունը – Հայաստանի Հանրապետությունում ընդերքօգտագործման ոլորտի կարգավորում:
Կարգավորման նպատակը և բնույթը – Նախագծի ընդունումով կկարգավորվի ստորերկրյա հանքային ջրերի հանքավայրերի շահագործման ժամանակ անհրաժեշտ ռեժիմային դիտարկումների իրականացման մեխանիզմները, ժամկետները,  ջրի քանակական և որակական չափանիշների  հետազոտմանը ներկայացվող պահանջները: Կկարգավորվի նաև ստորերկրյա հանքային ջրերի հանքավայրերի սանիտարական պահպանման գոտիների ռեժիմների պահպանման մեխանիզմները:
Նախագծի մշակման գործընթացում ներգրավված ինստիտուտները և անձիք - Իրավական ակտի նախագծումն իրականացվել է ՀՀ էներգետիկայի և բնական պաշարների նախարարությունում:
Ակնկալվող արդյունքը – Նախագծի ընդունման արդյունքում ակնկալվում է, որ ստորերկրյա հանքային ջրերի հանքավայրերի շահագործման ժամանակ մշտապես կիրականացվի մասնագիտական ռեժիմային դիտարկումներ ջրային ռեսուրսների սպառումը, աղտոտումը կանխելու, հանքավայրը ողջամիտ շահագործելու և պահպանելու նպատակով: 
							









      ՀՀ էներգետիկայի և բնական պաշարների նախարար Արմեն Մովսիսյան

    Ստորերկրյա հանքային ջրերի հանքավայրերի շահագործման ժամանակ անհրաժեշտ ռեժիմային դիտարկումների, ջրային ռեսուրսները սպառումից և աղտոտումից պահպանելու միջոցառումների կարգը սահմանելու մասին Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում: 

     Ստորերկրյա հանքային ջրերի հանքավայրերի շահագործման ժամանակ անհրաժեշտ ռեժիմային դիտարկումների, ջրային ռեսուրսները սպառումից և աղտոտումից  պահպանելու միջոցառումների կարգը սահմանելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի  եկամուտներում և ծախսերում փոփոխություններ չի նախատեսում:

